
Монгол Улсын Их Хурлын 2009 оны хаврын ээлжит чуулганы Хууль зүйн байнгын хорооны 2009 оны 6 дугаар сарын 17-ны өдөр /Лхагва гараг/-ийн хуралдаан 10 цаг 10 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 12 гишүүн ирж, 60.0 хувийн ирцтэй байв. Үүнд:


Чөлөөтэй: Х.Баттулга, С.Баяр, Д.Тэрбишдагва, Д.Оюунхорол, Ж.Сүхбаатар, Ц.Элбэгдорж, Ж.Энхбаяр, З.Энхболд

Нэг. Монгол улсад 2009-2012 онд оруулж болох цагаач гадаадын иргэдийн тоо, бүтэц, байршлын тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын мэргэжилтэн Г.Сувдаа, Гадаадын иргэн, харъяатын асуудал эрхлэх газрын дэд дарга М.Мөнхөө, мөн газрын Бодлого, зохицуулалт, үнэлгээний хэлтсийн дарга Л.Батсүх, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт, А.Адъяасүрэн нарын бүрэлдэхүүнтэй ажлын хэсэг байлцав.

Хэлэлцэж буй асуудалтай холбогдуулан УИХ-ын гишүүдээс асуулт болон санал гараагүй болно.   

Х.Жекей:-УИХ-ын гишүүн Ч.Сайханбилэгийн гаргасан, Монгол Улсад 2009-2012 онд оруулж болох цагаач гадаадын иргэдийн тоо, бүтэц, байршлын тухай УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү. 

Зөвшөөрсөн 
11

Татгалзсан 

0

Бүгд 


11

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Б.Чойжилсүрэн УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 15 минутад хэлэлцэж дуусав. 

Хоёр. Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж, референт А.Адъяасүрэн нарын бүрэлдэхүүнтэй ажлын хэсэг байлцав. 

Хуулийн төслийн эцсийн хэлэлцүүлэгтэй холбогдуулан УИХ-ын гишүүн Д.Лүндээжанцангийн асуусан асуултад Хууль зүйн байнгын хорооны дарга, УИХ-ын гишүүн Х.Жекей, ажлын хэсгээс Б.Баасандорж нар хариулж, тайлбар хийв. 

Эцсийн хэлэлцүүлэгтэй холбогдуулан УИХ-ын гишүүдээс санал гараагүй болно.  

Х.Жекей:- УИХ-ын гишүүн Гончигдоржийн гаргасан, Зар сурталчилгааны тухай хуульд нэмэлт оруулах тухай хуулийн төсөлд Зар сурталчилгааны тухай хуулийн 29 дүгээр зүйлийн 29.1.2 дахь заалтыг 10-14 гэсний дараа 11.6а, 14’ гэж нэмсэн 2 дугаар зүйл нэмэх гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын дарга Д.Дэмбэрэлийн асуусан асуултад Хууль зүйн байнгын хорооны дарга, УИХ-ын гишүүн Х.Жекей, ажлын хэсгээс Б.Баасандорж нар хариулж, тайлбар хийв. 

Дээрх саналтай холбогдуулан УИХ-ын гишүүн Д.Лүндээжанцан санал хэлэв. 

Зөвшөөрсөн 
11

Татгалзсан 

0

Бүгд 


11

Гишүүдийн олонхийн саналаар дэмжигдлээ.  

Байнгын хорооноос гарах санал, дүгнэлтийг УИХ-ын гишүүн Р.Гончигдорж УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 20 минутад хэлэлцэж дуусав.    

 Гурав. Улсын бүртгэлийн ерөнхий хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн Хуулийн бодлогын зөвлөх Ш.Раднаасэд, Улсын бүртгэлийн ерөнхий газрын дарга Л.Мөнхбаатар, мөн газрын Хуулийн этгээдийн улсын бүртгэлийн газрын дарга Ц.Ганболд, Бүртгэлийн газрын дарга Ж.Майзориг, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт А.Адъяасүрэн нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн ахлагч, УИХ-ын гишүүн Д.Одбаяр танилцуулав.  

Танилцуулгатай холбогдуулан УИХ-ын гишүүн Ч.Сайханбилэг, Д.Дэмбэрэл нарын асуусан асуултад УИХ-ын гишүүн, ажлын хэсгийн ахлагч Д.Одбаяр, ажлын хэсгээс Л.Мөнхбаатар нар хариулж, тайлбар хийв. 

Хуулийн төслийн анхны хэлэлцүүлэгтэй холбогдуулан УИХ-ын гишүүн Ч.Сайханбилэг санал хэлэв.  

Ажлын хэсгээс гаргасан зарчмын зөрүүтэй саналын томъёоллоор санал хураалт явуулав. 

Х.Жекей:- 1. Төслийн 3.1.1 дэх хэсгийн “үнэн” гэсний дараа “зөв” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

2. Төслийн 4.5 дахь хэсгийг “4.5. Өмчийн хэлбэр, өмчлөгчийн иргэний харъяалал харгалзахгүйгээр Монгол Улсын нутаг дэвсгэрт байгаа эд хөрөнгийн эрх үүсэх, өөрчлөгдөх, дуусгавар болохтой холбоотой хуульд заасан бүртгэлийн үйл ажиллагааг эд хөрөнгийн эрхийн улсын бүртгэл гэнэ гэж өөрчлөх” гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

3. Төслийн 5.2 дахь хэсгийг “Улсын бүртгэлийг улсын бүртгэлийн асуудал эрхэлсэн төрийн захиргааны байгууллагын даргын баталсан улсын бүртгэл хөтлөх журмын дагуу хөтөлнө” гэж өөрчлөх гэсэн саналыг дэмжиж байгаа гишүүд гаргаа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

4. Төслийн 5.3.10 заалтыг “гадаад зорчих эрхийн” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
9

Татгалзсан 

2

Бүгд 


11

Гишүүдийн олонхийн саналаар дэмжигдлээ. 

5. Төслийн 5.4 дэх хэсэгт “5.4.13. жижиг, дунд үйлдвэр эрхлэгч иргэн, хуулийн этгээдийн” гэсэн заалт нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

6. Төслийн 5.5 дахь хэсгийн “5.5.11-5.5.15” дахь заалтуудыг тус тус хасах гэж байна. Тэр хоорондох заалтуудыг хасах. Тийм 11-ээс 5.5.15 дахь заалтуудыг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
8

Татгалзсан 

3

Бүгд 


11

Гишүүдийн олонхийн саналаар дэмжигдлээ.  

7. Төслийн 2 дугаар бүлгийн гарчгийг “Улсын бүртгэлийн байгууллагын тогтцолцоо, удирдлага, чиг үүрэг” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
9

Татгалзсан 

2

Бүгд 


11

Гишүүдийн олонхийн саналаар дэмжигдлээ.  

8. Төслийн 7.1, 15.2, 15.3, 16.3-т заасан “алба” гэснийг “салбар” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

9. Төслийн 7.3 дахь хэсгийг “Улсын бүртгэлийн асуудал эрхэлсэн төрийн захиргааны байгууллагын харъяанд сургалт, судалгааны нэгж байж болно” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

10. Төслийн 7.4 дэх хэсгийг “Улсын бүртгэлийн асуудал эрхэлсэн төрийн захиргааны байгууллагын дүрмийг Засгийн газар батална” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

11. Төслийн 7.5 дахь хэсгийг “Улсын бүртгэлийн байгууллагын үйл ажиллагааг улсын төсвөөс санхүүжүүлэх бөгөөд энэхүү төсөв нь уг байгууллага үүрэг, зорилтоо бүрэн хэрэгжүүлэх шаардлагыг хангасан байна” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

12. Төслийн 7 дугаар зүйлд “7.6. Улсын бүртгэлийн байгууллагын орон нутаг дахь салбар, нэгж, ажилтны бүртгэлийн үйл ажиллагаагаа хэвийн явуулах нөхцөлийг бүрдүүлэхэд аймаг, нийслэл, сум, дүүргийн ИТХ, Засаг дарга дэмжлэг үзүүлнэ” гэсэн хэсгийг нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

13. Төслийн 8.2.9 дэх хэсгийг “улсын бүргэгчийг бэлтгэх, мэргэшүүлэх сургалт зохион байгуулах” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

14. Төсөлд дор дурьдсан 9 дүгээр зүйл нэмэх.

9 дүгээр зүйл. Улсын бүртгэлийн асуудал эрхэлсэн төрийн захиргааны байгууллагын даргын бүрэн эрх.

9.1. Улсын бүртгэлийн асуудал эрхэлсэн төрийн захиргааны байгууллагын дарга дараахь бүрэн эрхийг хэрэгжүүлнэ.

9.1.1. улсын бүртгэлийн байгууллагын үйл ажиллагааг улсын хэмжээнд удирдан зохион байгуулах.

9.1.2. улсын бүртгэлийн байгууллагын үйл ажиллагаанд дагаж мөрдөх дүрэм, журмыг энэ хууль, бусад хууль тогтоомжид нийцүүлэн баталж, биелэлтийг хангуулах.

9.1.3. улсын бүртгэлийн байгууллагын үйлчилгээний стандартыг мөрдүүлэх.

9.1.4. орон нутаг дахь бүртгэлийн байгууллагын дарга, бүртгэгчийн томилж, чөлөөлөх.

9.1.5. улсын бүртгэлийн байгууллагын албан хаагчийн үйл ажиллагаанд хяналт тавьж, түүний хууль зөрчсөн шийдвэрийг өөрчлөх, хүчингүй болгох.

9.1.6. улсын бүртгэлийн байгууллагын албан хаагчийг шагнаж урамшуулах, сахилгын шийтгэл ногдуулах.

9.1.7. улсын бүртгэлийн байгууллагыг төлөөлж дотоод, гадаадын байгууллагатай харилцах.

9.1.8. улсын бүртгэлийн байгууллага, албан хаагч, бусад ажиллагсдын аюулгүй байдал, эрх, хууль ёсны ашиг сонирхлыг хамгаалах.

9.1.9. Хууль тогтоомжид заасан бусад эрх, үүрэг гэсэн заалтуудыг нэмье гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын дарга Д.Дэмбэрэлийн асуусан асуултад УИХ-ын гишүүн ажлын хэсгийн ахлагч Д.Одбаяр хариулж, тайлбар хийв.   

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.  

15. Төслийн 9 дүгээр зүйлийн дугаарыг “10” болгон өөрчилж дор дурьдсанаар өөрчлөн найруулах.

10 дугаар зүйл. Улсын бүртгэлийн үйл ажиллагаанд хяналт тавих.

10.1. Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавих чиг үүргийг Улсын бүртгэлийн асуудал эрхэлсэн төрийн захиргааны байгууллагын хяналт шалгалтын асуудал хариуцсан нэгж хэрэгжүүлнэ.

10.2. Энэ хуулийн 10.1-т заасан нэгж нь хяналтын улсын ахлах байцаагч, хяналтын улсын байцаагчаас бүрдэнэ.

10.3. Улсын бүртгэлийн асуудал эрхэлсэн төрийн захиргааны байгууллагын дарга нь Ерөнхий байцаагч байна.

10.4. Ерөнхий байцаагчийн эрхийг Засгийн газар, хяналтын улсын ахлах байцаагч болон хяналтын улсын байцаагчийн эрхийг Ерөнхий байцаагч олгоно.

10.5. Хяналтын улсын ахлах байцаагч болон хяналтын улсын байцаагч нь улсын бүртгэлийн хяналтын дүрэмд заасан бүрэн эрхийг хэрэгжүүлнэ. Улсын бүртгэлийн хяналтын дүрмийг Засгийн газар батална. 

10.6. Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавихдаа улсын бүртгэлийн асуудал эрхэлсэн төрийн захиргааны байгууллагын даргын баталсан журмыг баримтална.

10.7. Улсын байцаагч нь улсын бүртгэгчийн эрхтэй байна гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

16. Төслийн 10 дугаар зүйлийн гарчгийг “Улсын бүртгэгч, түүний эрх, үүрэг” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

17. Төслийн 10.3 дахь хэсгийг “хуульчийн сонгон шалгаруулалтад тэнцэж, гэрчилгээ авсан” гэснийг “дээд боловсролтой” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

18. Төслийн 10.5.2 дахь заалтыг “энэ хуулийн 5.3, 5.4, 5.5-д заасан улсын бүртгэл хийлгэх тухай хүсэлт, түүнд хавсрагдсан нотлох баримт бичгийг хүлээн авч хянан, улсын бүртгэлд бүртгэх эсэх тухай шийдвэр гаргах” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

19. Төслийн 10.5 дахь хэсэгт “10.5.14-т шаардлагатай гэж үзвэл үл хөдлөх эд хөрөнгө байгаа газар биечлэн очиж, түүний хэмжээ, байршилтай танилцах” гэсэн заалт нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
11

Татгалзсан 

0

Бүгд


11

Гишүүдийн олонхийн саналаар дэмжигдлээ. 

20. Төслийн 11 дүгээр зүйлд “11.10 лавлагаа мэдээллийг цахим хэлбэрээр олгож болно” гэсэн хэсэг нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

1

Бүгд 


11

Гишүүдийн олонхийн саналаар дэмжигдлээ.  

21. Төслийн 12.2 дахь хэсгийг “Улсын бүртгэлийн эх нотлох баримтыг архивт хадгалах журмыг бүртгэлийн асуудал эрхэлсэн төрийн захиргааны байгууллагын дарга батална” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 

22. Төслөөс 12.4, 12.5 хэсгийг тус тус хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

1

Бүгд 


11

Гишүүдийн олонхийн саналаар дэмжигдлээ. 

23. Төслийн 14.5.2 дахь заалтын “хамааралтай” гэсний дараа “лавлагаа” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан

1

Бүгд 


11

Гишүүдийн олонхийн саналаар дэмжигдлээ. 

24. Төслийн 14.8 дахь хэсгийг “Улсын бүртгэлийн асуудал эрхэлсэн төрийн захиргааны байгууллага нь улсын бүртгэлийн тоон мэдээг Үндэсний статистикийн хороо, Төв банк, Татварын асуудал эрхэлсэн төрийн захиргааны байгууллага улирал бүр гаргаж өгнө гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
9

Татгалзсан 

2

Бүгд 


11

Гишүүдийн олонхийн саналаар дэмжигдлээ. 

25. Төслийн 16.3 дахь хэсгийн “мэдүүлэг” гэснийг хасах, мөн хэсгийн “нотлох баримт” гэсний дараа “бүрэн гүйцэд” гэж нэмэх гэсэн саналыг дэмжиж байгаа гишүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.  

26. Төслийн 17.1.8 дахь заалтыг “улсын бүртгэлд өмнө нь бүртгэгдсэн эрх хүчинтэй байхад дахин бүртгэж, гэрчилгээ олгох” гэж өөрчлөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд 


11

Гишүүдийн олонхийн саналаар дэмжигдлээ.

27. Төслийн 17 дугаар зүйлд дараахь дор дурьдсан агуулга бүхий зүйл нэмэх. 

19 дүгээр зүйл. Улсын бүртгэлийн үйлчилгээний хөлс. 

19.1. Хуульд заасан журмын дагуу улсын бүртгэлд бүртгүүлэх, лавлагаа мэдээлэл өгөхөд үйлчилгээний хөлс төлнө. 

19.2. Үйлчилгээний хөлсний хэмжээг Засгийн газар тогтооно гэж нэмье гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
10

Татгалзсан 

1

Бүгд


11

Гишүүдийн олонхийн саналаар дэмжигдлээ.  

УИХ-ын гишүүн Ч.Сайханбилэгийн гаргасан, төслийн 11.8-д “Улсын бүртгэлийн мэдээллийн нэгдсэн сангийн мэдээлэл нь Үндэсний Дата төвд хадгалагдана. Үндэсний Дата төв нь улсын бүртгэлийн мэдээллийн нэгдсэн санг бүрдүүлэх, ашиглах, хадгалах журмыг Засгийн газар батална гэж өөрчлөн найруулах” гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын дарга Д.Дэмбэрэл, УИХ-ын гишүүн Д.Одбаяр нар санал хэлэв.   

Зөвшөөрсөн 
9

Татгалзсан 

2

Бүгд 


11

Гишүүдийн олонхийн саналаар дэмжигдлээ. 

УИХ-ын гишүүн Ч.Сайханбилэгийн гаргасан, төслийн 11.3-ыг “улсын бүртгэлийн нэгдсэн ангилал, код, регистрийг Улсын бүртгэлийн асуудал эрхэлсэн төрийн захиргааны байгууллага, Үндэсний статистикийн хороо, Мэдээлэл, харилцаа, холбоо технологийн асуудал эрхэлсэн төрийн захиргааны байгууллагатай хамтран батална” гэсэн тийм заалтыг өөрчлөн найруулъя гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын дарга Д.Дэмбэрэлийн асуусан асуултад ажлын хэсгээс УИХ-ын гишүүн Д.Одбаяр хариулж, тайлбар хийв.  

Зөвшөөрсөн

10

Татгалзсан 

1

Бүгд 


11

Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Д.Одбаяр УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 50 минутад хэлэлцэж дуусав. 

Дөрөв. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах туай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан Монгол Улсын Ерөнхийлөгчийн Хуулийн бодлогын зөвлөх Ш.Раднаасэд, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт Э.Ганболд нарын бүрэлдэхүүнтэй ажлын хэсэг байлцав.

Хуулийн төслийн эцсийн хэлэлцүүлэгтэй холбогдуулан УИХ-ын гишүүн, Д.Дэмбэрэл, Д.Лүндээжанцан нарын асуусан асуултад Хууль зүйн байнгын хорооны дарга Х.Жекей, ажлын хэсгээс Б.Баасандорж нар хариулж, тайлбар хийв.  

Х.Жекей:-Төслийн 19.1-ийг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
11

Татгалзсан 

1

Бүгд 


12

Гишүүдийн олонхийн саналаар дэмжигдлээ.  

Байнгын хорооноос гарах санал, дүгнэлтийг УИХ-ын гишүүн Д.Тэбишдагва УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 55 минутад хэлэлцэж дуусав. 

УИХ-ын гишүүн Р.Гончигдорж Үндсэн хуулийн цэцийн их суудлын хуралдааны талаар санал хэлж, Хууль зүйн байнгын хороог энэ асуудлыг анхааралдаа авч, судлан үзэхийг хүсэв.  

Хуралдаан 11 цаг 00 минутад өндөрлөв.  

Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА 




Х.ЖЕКЕЙ     

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ 






Д.ЦЭНДСҮРЭН 

МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ

ЧУУЛГАНЫ ХУУЛЬ ЗҮЙН БАЙНГЫН ХОРООНЫ
2009 ОНЫ 6 ДУГААР САРЫН 17-НЫ

ӨДӨР /ЛХАГВА ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Х.Жекей:-За эрхэм гишүүдийн энэ өдрийн амар амгаланг айлтгая. Байнгын хорооны гишүүдийн ирц бүрдсэн байна.

2009 оны 6 сарын 17-ны өдрийн хуралдааны нээснийг мэдэгдье. Хуралдаанаар дараахь асуудлуудыг хэлэлцэнэ. 

Нэгдүгээрт, Монгол Улсад 2009-12 онд оруулж болох цагаач иргэдийн тоо, бүтэц, байршлын тухай Монгол Улсын Их Хурлын тогтоолын төсөл анхны хэлэлцүүлэг. 

Хоёрдугаарт, Улсын бүртгэлийн ерөнхий хуулийн төсөл анхны хэлэлцүүлэг.

Гуравдугаарт, Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төсөл эцсийн хэлэлцүүлэг. 

Дөрөв. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл эцсийн хэлэлцүүлэг. 

Хэлэлцэх асуудал зүйтэй юү? За баталъя. За ингээд баталж байна.

Монгол Улсад 2009-12 онд оруулж болох цагаач иргэдийн тоо, бүтэц, байршлын тухай УИХ-ын тогтоолын төсөл анхны хэлэлцүүлэг.

Гишүүдээс асуулт асуух гишүүд байна уу? Байхгүй юу? За асуулт алга. 

За хэлэлцэж байгаа асуудалтай холбогдуулан үг хэлэх, санал гаргах гишүүд байна уу? Алга байна. 

За ингээд. Хэн гаргах юм тэгээд? Энд нэг ийм асуудал байгаа юм байна л даа. Тийм. 

3.3, 4.1 ингэж гараад байсан юм байна л даа. Одоо бол гэр бүлээрээ ирсэн цагаач иргэдийг хамт байршуулах үүднээс энэ тогтоолын 3 дахь заалтыг хязгаарлалт хийх, тэдгээрт хамааруулахгүй байж болно гэсэн хуучин бол ингэж гарч байсан юм байна л даа. Дугаарыг нь авчихаад ерөөсөө, урд талын дугаарыг нь аваад хашилтанд авчих ёстой юм байна. Энийг одоо нэмж санал гаргасан болоод, би санал гаргасан болоод, тэгээд. Протоколд авчих уу? За протоколд авчихъя тэгвэл. За санал гаргасан.

За ингээд анхныхаар сая гээд хэлсэн үү? За Сайханбилэг гишүүний санал гээд, тэгээд анхны одоо горимын саналын дагуу, Монгол Улсад 2009-12 онд оруулж болох цагаач иргэдийн тоо, бүтэц, байршлын тухай УИХ-ын тогтоолын төслийг анхны хэлэлцүүлгээр батлах боломжтой гэсэн томъёоллоор санал хураалт явуулъя. 

За ингээд. Арван нэгээс арван нэг. Ингээд дэмжиж байна. 

Нэгдсэн хуралдаанд Байнгын хорооны санал, дүгнэлт илтгэх гишүүнийг томилъё. Саналаараа унших хүн байна уу? За Чойжилсүрэн гишүүн. За ингээд Чойжилсүрэн гишүүн Байнгын хорооны санал, дүгнэлтийг илтгэе. 

За дараагийн асуудал. Улсын бүртгэлийн ерөнхий хуулийн төсөл. Анхны хэлэлцүүлэг. Ажлын хэсгийн санал, дүгнэлтийг. 

Зар сурталчилгааг явуулчих уу? За Одбаяр гишүүн одоо орж ирэх байх. Тэгвэл одоо дараагийн асуудалдаа орж байя.

Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төсөл эцсийн хэлэлцүүлэг. 

За та нөхдөд юугаа тараачихсан байгаа тийм ээ? Хэлэлцүүлэгт бэлтгэсэн талаархи танилцуулга тарчихсан байгаа. 

Асуулт асуух гишүүд байна уу? 

Д.Лүндээжанцан:-Интернетээр түгээж болно гэдэг үг байгаа байх. Сурталчилж болно гэдэг үгээр оруулж болохгүй юу? Интернетээр заавал одоо түгээнэ гэдэг байгаа чинь одоо юу вэ? 

Б.Баасандорж:-Зар сурталчилгааныхаа тухай хуулийн 12 дугаар зүйлд зар сурталчилгааг интернетээр түгээх гээд тэгээд тэрнийгээ хэлээд. 

Х.Жекей:-Хуулийнхаа хэлэлгээр явчихаж байгаа юм. Тийм байна. 

Үг хэлэх гишүүд байна уу? Өөр юм алга. Тийм эцсийн хэлэлцүүлэг тэрүүгээрээ явж байгаа. 

Д.Дэмбэрэл:-/Микрофонгүй ярив/

Х.Жекей:-Тэрийг үү? За тэгвэл Байнгын хорооны дүгнэлтэн дээр оруулъя тэрийг. Протоколд оруулаад Байнгын хорооны дүгнэлтэд. 

Түгээж болно гэдгээр. За протоколд тусгаад явчихъя тийм ээ? 

За дээр нь Гончигдорж гишүүн нэг санал бичээд өгчихсөн байх юм. Өөрөө алга. Тэрэн дээр нэг ийм юм байгаа юм байна л даа. За ийм юм байна. Зар сурталчилгааны тухай хуульд нэмэлт оруулах тухай хуулийн төсөлд Зар сурталчилгааны тухай хуулийн 29 дүгээр зүйлийн 29.1.2 дахь заалтыг 10-14 гэсний дараа 11.6а, 14’ гэж нэмсэн 2 дугаар зүйл нэмэх гэсэн тийм л юм байна. 

Б.Баасандорж:-Хариуцлагын асуудлыг нь 29 дүгээр зүйлд нь холбож өгч байгаа юм. 

Х.Жекей:-Тийм ерөнхийдөө бол. 

Б.Баасандорж:-Төсөл санаачлагч төслөө өргөн барихдаа нөгөө хариуцлагын асуудал байхгүй, ямар хариуцлага ногдуулах нь байхгүй. Тэрийг нь тусгагдаж орж ирээд, тэрийгээ нэмье гэж яасан. Тэр нь гэхдээ бас нөгөө талаас дэг дээр нэмэлт, өөрчлөлт оруулж байгаа хуулиараа дэгийнхээ юуг бас зөрчих гээд байгаа юм бас. Гончигдорж гишүүн болохоор наадах чинь зөрчихгүй, болохоор байгаа юм аа гэсэн санал. Дэгээ үзэхээр нөгөө дэгийн 20.2 дээр. 

Д.Дэмбэрэл:-Анхны хэлэлцүүлгээр ороогүй асуудал босч ирж байна шүү дээ.

Х.Жекей:-Гуравны хоёроор санал хураагаад явчихна л даа. 

Б.Баасандорж:-Тийм. Шинэ юм нэмэх болчих гээд байгаа байхгүй юу. Нөгөө хариуцлагын юм орж ирээгүй, шинээр нэмэх болчих гээд байгаа юм. Тэгэхээрээ дэгийг зөрчих гээд байгаа байхгүй юу 20.2. 

Д.Дэмбэрэл:-/Микрофонгүй ярив/

Ч.Сайханбилэг:-Уг нь бол тэр санкц бол байх ёстой шүү дээ. 

Б.Баасандорж:-Ерөнхий юм байгаа. Аан яг энэ нь ингэж оруулж өгвөл нарийвчилж орох гээд байгаа байхгүй юу. 

Х.Жекей:-Тэрийг нь яах уу? Алив үзүүлээдэх, тэр хуулийг нь үзүүлээдэх. 

29-т нэг ийм юмнууд байна. Би нэг уншаад өгчихье захиргааны хариуцлагын талаар. Энэ хууль зөрчсөн гэм буруутай этгээдэд Оюуны өмчийн улсын хяналтын албаны байцаагч дараах захиргааны шийтгэл ногдуулна гээд, 29.1-т зар сурталчилгаанд хяналт тавих эрх бүхий байгууллага, албан тушаалтны хууль ёсны шийдвэр, шаардлагыг зөрчсөн, эсвэл үндэслэлгүйгээр биелүүлээгүй иргэнийг 10000-50000 хүртэл төгрөгөөр, албан тушаалтныг 25000-60000 хүртэл төгрөгөөр, байгууллага, аж ахуйн нэгжийг 50000-250000 төгрөгөөр торгоно гэсэн бас нэг заалт байна. Дараа нь тэр 29.1 дотор бас нэг олон заалтууд байна. Зөрчсөн гэм буруутай этгээдийг 10000-50000-аар торгоно, байгууллагыг 25-60, 50-250000 төгрөгөөр торгоно гэсэн тийм заалтууд бол орчихсон байна. 

За 29.1-т заасан Захиргааны хариуцлагын хууль, тогтоомжийн бусад актанд хариуцлага, Зар сурталчилгааны тухай хууль, тогтоомжийг зөрчсөн үйлдэл, үйл ажиллагааг таслан зогсоох шаардлагыг биелүүлэхээс чөлөөлөх үндэслэл болохгүй гэсэн тийм заалтууд байгаа юм байна шүү дээ үндсэндээ. Дээр нь нэмж орох шаардлага байгаа юм уу, энд чинь? Байгаа л юм байна. 

Д.Лүндээжанцан:-Нэмэлт, өөрчлөлт хийж байгаа хуулин дээр энийг гүйцээж, энэтэй уялдаж байгаа учраас тийм үү, ийм юм оруулчихад болно.

Х.Жекей:-За санал хураачихъя ерөөсөө. За дэмжиж байгаа гишүүд санал, саяны Гончигдорж гишүүний. 

За ингээд бүгдээрээ арван нэгээс арван нэг орлоо. 

За ингээд нэгдсэн хуралдаанд Байнгын хорооны санал, дүгнэлт илтгэх гишүүнээр Гончигдорж гишүүнийг томилъё гэж. За ингээд Гончигдорж гишүүн уншина. 

Дараагийх нь. Энэ хаашаа юу болчихов? Аан. За дараагийн асуудал. 

Улсын бүртгэлийн ерөнхий хуулийн төсөл анхны хэлэлцүүлэг. 

Ажлын хэсгийн санал, дүгнэлтийг УИХ-ын гишүүн Одбаяр танилцуулах юм байна. За Одбаяр гишүүнийг энд суугаад танилцуулахыг урьж байна. 

За ажлын хэсэг тийшээ тэрүүгээр очоод суучих. За ажлын хэсгийн бүрэлдэхүүний нэрс авчир. 

Д.Одбаяр:-За Байнгын хорооны дарга, эрхэм гишүүдийн өглөөний амгаланг айлтгая. Хууль зүйн байнгын хорооны 2009 оны 6 сарын 4-ний өдрийн 8 дугаар тогтоолоор ажлын хэсэг байгуулагдсан. Ажлын хэсгийн бүрэлдэхүүнд УИХ-ын гишүүн Одбаяр миний бие ахлаад, бүрэлдэхүүнд нь Гончигдорж гишүүн, Чойжилсүрэн гишүүн, Тэрбишдагва гишүүн орж ажилласан. За ажлын хэсэг 2009 оны 6 дугаар сарын 8, 16-ны өдөр хуралдаж, ажлын хэсгээс дараахь зарчмын зөрүүтэй саналуудыг гаргасан. Үүнд: 

Төслийн 10.3 дахь хэсэгт, хуульчийн сонгон шалгаруулалтын гэрчилгээ авсан хүнийг улсын бүртгэгчээр томилохоор тусгасан нь Хуульч сонгон шалгаруулах тухай хуультай зөрчилдөж байгаа тул холбогдох заалтыг хасах, Улсын бүртгэлийн Иргэний улсын бүртгэл, Хуулийн этгээдийн улсын бүртгэл, Эд хөрөнгийн эрхийн улсын бүртгэлд авагдах зарим мэдээлэл нь бусад төрлийн бүртгэл, байгаа мэдээлэлтэй давхардаж байгаа тул төслөөс хасах. Түүнчлэн Улсын бүртгэлийн ерөнхий хуулийн төслийг хэлэлцэх эсэх асуудлыг Байнгын хороо болон чуулганы нэгдсэн хуралдаанаар хэлэлцэх явцад УИХ-ын зарим гишүүдээс гаргаж байсан саналын дагуу улсын бүртгэлийн байгууллагын тогтолцоо, удирдлага, чиг үүргийг тодорхой болгохоор зохицуулсан холбогдох зүйл, заалтуудыг төсөлд тусгах нь зүйтэй гэсэн саналуудыг тус тус гаргасныг ажлын хэсгийн гишүүд санал нэгтэй дэмжсэн. 

За хуулийн төсөлтэй холбогдуулж ажлын хэсгээс гаргасан саналуудыг нэгтгэн томъёолж та бүхэнд тараасан байгаа. За ингээд энэ Улсын бүртгэлийн ерөнхий хуулийн төслийг Хууль зүйн байнгын хорооны хуралдаанаар анхны хэлэлцүүлэг хийхэд бэлтгэсэн ажлын хэсгээс гаргасан танилцуулгыг нэгтгэн боловсруулан, зарчмын зөрүүтэй саналын томъёоллыг Чуулганы хуралдааны дэгийн тухай хуульд заасны дагуу хэлэлцэн шийдвэрлэж өгөхийг хүсч байна. 

Ингээд анхаарал тавьсанд баярлалаа. 

Х.Жекей:-За Одбаяр гишүүнд баярлалаа. Ажлын хэсгийг танилцуулчихъя. Мөнхбаатар Улсын бүртгэлийн ерөнхий газрын дарга, Ганболд Улсын бүртгэлийн ерөнхий газрын Хуулийн этгээдийн улсын бүртгэлийн газрын дарга, Майзориг Улсын бүртгэлийн ерөнхий газрын бүртгэлийн газрын дарга нар оролцож байгаа юм байна. 

За ингээд гишүүдээс хэлэлцэж байгаа асуудалтай холбогдуулж асуулт асуух гишүүд байна уу? Ажлын хэсгийн санал тарчихсан байгаа тиймээ? Тийм тарчихсан байгаа.


Алга гэж үзэх үү? За Сайханбилэг гишүүн. 

Ч.Сайханбилэг:-Улсын бүртгэлийн мэдээллийн сантай холбогдсон ганц асуудал байгаа юм аа. Улсын бүртгэлийн мэдээллийн нэгдсэн сангаар манай ажлын хэсэг болон ажил хариуцаж байгаа хүмүүс Үндэсний дата төв гээд одоо өшөө том мэдээллийн сан байгаа шүү дээ, төв. Тэр хоёрын уялдаа холбоогоо ер нь яаж харж байгаа вэ? Аль нь олонлог, аль нь дотор нь ороод яаж уялдана энэ тэр гэж Мөнхбаатар дарга илүү яах байх тийм. 

Х.Жекей:-За Мөнхбаатар дарга хариулъя. 

Л.Мөнхбаатар:-За мэдээллийн маань нэгдсэн сан бол бүртгэлийн ерөнхий газар дээрээ хөтлөгдөөд явна. Аан гэхдээ тодорхой, тодорхой ч гэж энд мэдээллийнхээ санг бол тэр дата бааздаа байрлуулаад явна гэсэн байр суурьтай байгаа.  

Ч.Сайханбилэг:-Аан яг энтэй холбогдсон хуулийн зохицуулалт ямар нэг зүйл, заалт ийшээ ажлын хэсгээс орсон юм бол харагдахгүй байгаа шүү дээ. Яаж тэрийгээ хийе гэж бодож байгаа вэ? Яг наад санаагаа. Тэгэхгүй бол хоёр том сантай юу юм шиг ингээд хүмүүс нь юу нь яагаад байх байхгүй юу, толгой нь эргээд байх байх. Тэрийгээ хуулийн зүйл заалтаар нэг зүйл, заалт болгож оруулаад ингээд яг таны ярьж байгаа саяны яг юмыг ойлгомжтой нэг зүйл, заалт болгоод оруулчихвал бүх юм болох гээд байна л даа. 

Л.Мөнхбаатар:-Энэ ингэж шийдэх үү хараа ингэж байна л даа. Мэдээллийн маань нэгдсэн сан бол манайх яг бүх мэдээллийн, төрийн байгууллагын мэдээллийн сан биш шүү дээ. Зөвхөн одоо эд хөрөнгө, иргэний бүртгэл хэд хэдэн бүртгэлийн үндсэн гурван бүртгэл байгаа юм. Энэ мэдээллийн сан маань бол эндээ энэ хуулийнхаа дагуу хөтлөгдөөд явна. Аан дата баазын асуудал бол өөрөө бас тодорхой хууль, тогтоомжийн заалтуудаар зохицуулагдаад ийм ийм зүйлээс бүрдэнэ гээд явахаар энэ дотор нь ороод явчих байхаа гэж бодож байна. 

Ч.Сайханбилэг:-Зүгээр энтэй холбоотой санал гарахад ажлын хэсгээс бол санал манал байхгүй юм байна шүү дээ гэж ойлгож авлаа шүү дээ. Тэгээд зарчмын зөрүүтэй санал дээр нэмж хураалгая гэж өөрийнхийгөө. 

Х.Жекей:-Бичээд өгчих. За тэрийг бичээд өгчихье. За өөр асуулт алга. За санал хэлэх гишүүд байна уу? Алга байна. 

Танхимаас микрофонгүй ярив. 

Х.Жекей:-За тэгвэл Сайханбилэг гишүүн, дараа нь Дэмбэрэл дарга. Сайханбилэг гишүүн тэр хэлчих үү тэр санал? 

Ч.Сайханбилэг:-Эхнийх нь хуулийнх нь төслийн 11 дүгээр зүйлийн 3-т байгаа юм аа. Улсын бүртгэлийн нэгдсэн ангилал, код, регистрийг улсын бүртгэлийн асуудал эрхэлсэн төрийн захиргааны байгууллага, Үндэсний статистикийн хороотой хамтран батална гэж байгаа. Тэгээд энэ 3 төрлийн бүртгэл маань өнөөдрийн хуулийн төсөл дээр байгаа Үндэсний датагийн санг бүрдүүлэх хамгийн гол 3 мэдээллийн сан л даа. Тийм учраас бусад мэдээллийн сангуудтайгаа уялдах асуудал маш их чухал юм аа. Тийм учраас энэ мэдээллийн сангууд хоорондоо харилцан уншигдах, сольж байх тэр бодлогыг, тэр технологийг, боломжийг нь гаргах ёстой байгууллага буюу одоо яг энэ саяны хоёр байгууллага дээр нэмээд, Мэдээлэл, харилцаа холбоо, технологийн асуудал эрхэлсэн байгууллага хамтраад энэ ангилал, код, регистрийг нь хамт энэ 3 байгууллага хамтарч гаргаж байвал, эргээд бусад сантайгаа ингэж мэдээллээ солилцож байх энэ бүх зүйл нь яана. Тэгэхгүй бол бид нарын хуучин урд жилүүдийн алдаа нь байгууллага болгон өөрсдийн код, регистр, ангилалаа хийгээд, нөгөөдүүл нь тус тусдаа хийчихсэн учраас эргэж байгууллага хоорондын мэдээлэл солилцох энэ асуудал дээр байнга алдаа өгч, хүндрэл гарч байдаг учраас энэ 11.3 руу тэр энэ яг технологийн хувьд нь энэ асуудлыг зохицуулж байгаа байгууллагын Мөнхбаатар даргын байгууллагатай Статистиктай хамт оруулаад явчих нь зүйтэй гэсэн ийм нэг эхний санал байгаа. 

Хоёрдугаар санал нь 11.8 дээр Улсын бүртгэлийн мэдээллийн нэгдсэн санг бүрдүүлэх, ашиглах, хадгалах журмыг Засгийн газар батална гэсэн ийм төслийн өгүүлбэр байгаа. Энэ өгүүлбэрийн өмнө улсын бүртгэлийн мэдээллийн нэгдсэн сан нь үндэсний дата төвд хадгалагдах бөгөөд тэгээд тус санг бүрдүүлэх, ашиглах, хадгалах журмыг Засгийн газар өөрөө баталж явж байхаар ингэж өөрчлөн найруулчихвал түрүүний миний асуугаад, Мөнхбаатар даргын хэлж байгаа тэр зүйлүүд нь их утга учиртай болоод ойлгогдохоор болчих юм аа. Ийм л хоёр санал байна. Ойлгосон байх тийм ээ Жекей даргаа. 

Х.Жекей:-Ойлголоо. 

Ч.Сайханбилэг:-Би одоо танд бичээд өгчихье. 

Х.Жекей:-Тэгье, тэгье Сайханбилэг гишүүнд баярлалаа. Та бичээд өгчих, санал хураачихъя эцэст нь. 

Дэмбэрэл даргыг үг хэлэхийг урьж байна.

Д.Дэмбэрэл:-Би нэг юм тодруулах гэсэн юм. Тэр Улсын бүртгэлийн байгууллагын тогтолцоо, удирдлага, чиг үүргийг тодорхой болголоо гээд ингээд явж байна. Тэр нэг алба гэдгийг салбар гэж өөрчлөх гэж. Алба гэдэг чинь нэг, салбар чинь нилээн том юм биш үү? Тийм салбар гэсэн чиглэлээр өөрчлөлт орж байгаа юм уу? Тэгээд яахав тогтолцоонд ч нэг өөрчлөлт орж байгаа юм алга л даа. Нэг төв байгуулах асуудал байгаа юм байна шүү дээ. Төвтэй байж болно гэсэн. Зүгээр л Улсын бүртгэлийн яахав тэр тогтолцооны зарим нэг зүйлийн асуудлаар нэмэлт санал оруулж байна гээд, тогтолцоонд ч нэг их өөрчлөлт байхгүй л гэж ойлгож байгаа шүү дээ. Албаа салбар гэдэг нь бол их том өөрчлөлт юм уу? 

Х.Жекей:-7.1 дээр байна л даа. 

Д.Дэмбэрэл:-7, 8. Нэг их тогтолцооны өөрчлөлт бол энд нэг их тийм. Микрофон тасрав. Зарчмын хувьд нь бол төв байгуулна гэдгийг нь бол дэмжиж байна. 

Х.Жекей:-За энэ дээр нэг хариулчих уу? Тийм. Дараагаар нь явчихъя. 

Д.Одбаяр:-Яахав бид нар ажлын хэсэг дээр энийг ярьсан юм аа. Тэгээд энэ тогтолцоо нь орон нутагтаа бас олон янзын нэртэй болчихоод байгаа юм. Алба, салбар, нэгж, бүр сумын түвшинд болохоор дан ганцхан ажилтан энэ тэр яваад байгаа юм тийм ээ? Тэгээд одоо тогтсон нэр нь, одоо хэрэглэж байгаа нэр нь за алба, хэлтэс, газар, тасаг гээд ингээд янз бүрийн нэрээр яваад байгаа юм. Тэгээд энийгээ бүгдийг нь зүгээр салбар гэдэг байдлаар ойлгоод, тэгж томъёолъё. Тэгэхгүй бол үүнийгээ дагаад бас энэ хууль маань илүү бас олон хоорондоо будилуулаад байж мэдэхээр ийм зохицуулалт бий болчих гээд байгаа юм болов уу гэж ойлгосон л доо. 

Д.Дэмбэрэл:-Салбар гэдэг нь бол ерөнхий нэр биш юм. Аан орон нутгийн салбарууд гэхээр тэр салбарууд дотор бол алба, хэлтэс, тасаг, юу байдгийн ерөнхий нэрээр нь нэрлэчихье. 

Д.Одбаяр:-Тийм тийм ерөнхий нэр. 

Д.Дэмбэрэл:-Аан тэгээд нөгөө нэг алба гээд байж байдаг тамга, тэмдэг элдэв юмнууд нь цөм өөрчлөгдөх үү? Салбар болгож өөрчлөөд ингээд явах юм уу? 

Л.Мөнхбаатар:-Энэ аймаг, нийслэлд бол газар, хэлтэс гээд тэгээд дүүрэгт бол тасаг гээд. За суманд бол яахав ажилтан гээд, ингээд иймэрхүү бүтэцтэй одоо яг ажиллаж эхэлж байгаа. Тэгээд энэтэй холбоотойгоор яахав салбар гэдэг нь ингээд нэрлээд, аан бүтэц, зохион байгуулалтыг нөгөө Засгийн газрын эрхэлсэн сайд баталдаг, тэрэн дотроо одоо хэлтэс, тасаг байх юм уу, ажилтан байх юм уу энэ юмаа тогтоогоод явчихна гэсэн бодолтой хийсэн юм байгаа юм. 

Д.Дэмбэрэл:-Салбар гэдэг нь юу байхав. Тэр хуучин яг л тийм л тогтолцоо байж байгаа шүү дээ. Орон нутагтаа газар, Улаанбаатарт газар, аймагт бол юу гэдгийн хэлтэс. Тэгээд алба гээд энэ чинь ерөнхий нэг хуульдаа тэгж л явдаг шүү дээ. Одоо салбар гэсэн нэг нэгж байгаа юм шиг албан хэлтэс гэдэг шиг юм шиг гарч ирээд байгаа юм уу л гэж би асууж байна. 

Х.Жекей:-Хариулах уу? 

Д.Одбаяр:-Яг юу Улсын бүртгэлийн ерөнхий газрын салбар одоо Дорнод аймаг дахь салбар гэж нэрлэхгүй. Тийм. Аан салбар байгууллагууд эрх зүйн зохицуулалтынхаа хувьд салбар гэж ингэж ойлгоод, аан тэр нь бол одоогийнхоо нэрээр ингээд явж байна. Тамга, тэмдэг өөрчлөх тийм зүйлүүд байхгүй. Аан зүгээр эрх зүйн хуулийн зохицуулалт талаасаа л ингэж нийтлэг үүргүүдийг нь нэг малгай дор авчирж ингэж хийж өгөхгүй бол за газрын үүрэг, хэлтсийн үүрэг юу гэдгийн ингээд өөр өөр юм ойлгогдчих гээд болохгүй байгаа юм. 

Х.Жекей:-За ингээд гишүүд асуулт асууж, үг хэлж дууслаа. За ингээд ажлын хэсгээс гаргасан зарчмын зөрүүтай саналын томъёоллын дагуу санал хураалтаа явуулъя. Та нөхдөд одоо тараачихсан байж байгаа. За ажлын хэсгээс оруулж ирсэн зарчмын зөрүүтэй саналыг томъёоллыг нэг. Энийг одоо 1, 2, 3 гээд тус тусад нь одоо хураагаад явчих уу? Тэгэх үү?

1. Төслийн 3.1.1 дэх хэсгийн “үнэн” гэсний дараа “зөв” гэж нэмэх гэж байна. За энэ дээр санал нэгтэй гишүүд гараа өргөнө үү. 

За нөгөө гишүүд санал өгснөөр тооцоод яваарай.

Арван нэгээс арав дэмжигдэж байна. 

2. Төслийн 4.5 дахь хэсгийг “4.5. Өмчийн хэлбэр, өмчлөгчийн иргэний харъяалал харгалзахгүйгээр Монгол Улсын нутаг дэвсгэрт байгаа эд хөрөнгийн эрх үүсэх, өөрчлөгдөх, дуусгавар болохтой холбоотой хуульд заасан бүртгэлийн үйл ажиллагааг эд хөрөнгийн эрхийн улсын бүртгэл гэнэ гэж өөрчлөх” гэж байна. За санал нэгтэй гишүүд саналаа өгье.

Арван нэгээс арав. Дэмжигдэж байна. 

3 дахь. Төслийн 5.2 дахь хэсгийг “Улсын бүртгэлийг улсын бүртгэлийн асуудал эрхэлсэн төрийн захиргааны байгууллагын даргын баталсан улсын бүртгэл хөтлөх журмын дагуу хөтөлнө” гэж өөрчлөх. За санал нэгтэй гишүүд санал өгье. 

Арван нэгээс арав.

4. Төслийн 5.3.10 заалтыг “гадаад зорчих эрхийн” гэж өөрчлөх гэж байна. За санал нэгтэй гишүүд санал өгье. 

Арван нэгээс найм уу? Арван нэгээс ес боллоо за. 

5. Төслийн 5.4 дэх хэсэгт “5.4.13. жижиг, дунд үйлдвэр эрхлэгч иргэн, хуулийн этгээдийн” гэсэн заалт нэмэх гэж байна. За санал нэгтэй гишүүд санал өгье. 

Арван нэгээс арав. Дэмжигдэж байна. 

6. Төслийн 5.5 дахь хэсгийн “5.5.11-5.5.15” дахь заалтуудыг тус тус хасах гэж байна. Тэр хоорондох заалтуудыг хасах. Тийм 11-ээс 5.5.15 дахь заалтуудыг хасах гэж байгаа юм байна л даа. Тийм. За ингээд 6 дахь санал дээр санал нэгдэж байгаа гишүүд санал өгье. 

Хэд вэ? Арван нэгээс найм. За дэмжигдлээ. 

7. Төслийн 2 дугаар бүлгийн гарчигийг “Улсын бүртгэлийн байгууллагын тогтцолцоо, удирдлага, чиг үүрэг” гэж өөрчлөх гэж байна. За санал нэгтэй гишүүд саналаа өгье. 

За хэд вэ? Арван нэгээс ес. 

8. Төслийн 7.1, 15.2, 15.3, 16.3-т заасан “алба” гэснийг “салбар” гэж өөрчлөх гэж байна. За санал нэгтэй гишүүд саналаа өгье. 

Арван нэгээс арав. 

9 дэх санал. Төслийн 7.3 дахь хэсгийг “Улсын бүртгэлийн асуудал эрхэлсэн төрийн захиргааны байгууллагын харъяанд сургалт, судалгааны нэгж байж болно” гэж өөрчлөх. За санал өгье. 

Арван нэгээс арав. За дэмжигдлээ.

10 дахь санал. Төслийн 7.4 дэх хэсгийг “Улсын бүртгэлийн асуудал эрхэлсэн төрийн захиргааны байгууллагын дүрмийг Засгийн газар батална” гэж өөрчлөх. За санал өгье. 

Арван нэгээс арав. За дэмжигдэж байна. 

11. Төслийн 7.5 дахь хэсгийг “Улсын бүртгэлийн байгууллагын үйл ажиллагааг улсын төсвөөс санхүүжүүлэх бөгөөд энэхүү төсөв нь уг байгууллага үүрэг, зорилтоо бүрэн хэрэгжүүлэх шаардлагыг хангасан байна” гэж өөрчлөх. Санал нэгтэй гишүүд гар өргөе. 

Арван нэгээс арав. 

12. Төслийн 7 дугаар зүйлд “7.6. Улсын бүртгэлийн байгууллагын орон нутаг дахь салбар, нэгж, ажилтны бүртгэлийн үйл ажиллагаагаа хэвийн явуулах нөхцөлийг бүрдүүлэхэд аймаг, нийслэл, сум, дүүргийн ИТХ, Засаг дарга дэмжлэг үзүүлнэ” гэсэн хэсгийг нэмэх. Санал нэгтэй гишүүд гар өргөе. 

Арван нэгээс арав. Дэмжигдэж байна. 

13. Төслийн 8.2.9 дэх хэсгийг “улсын бүргэгчийг бэлтгэх, мэргэшүүлэх сургалт зохион байгуулах” гэж өөрчлөх. Санал нэгтэй гишүүд гар өргөе.

Арван нэгээс арав. За дэмжигдлээ. 

14 дэх заалт. Төсөлд дор дурьдсан 9 дүгээр зүйл нэмэх гэж байна. 

9 дүгээр зүйл. Улсын бүртгэлийн асуудал эрхэлсэн төрийн захиргааны байгууллагын даргын бүрэн эрх. 

9.1. Улсын бүртгэлийн асуудал эрхэлсэн төрийн захиргааны байгууллагын дарга дараахь бүрэн эрхийг хэрэгжүүлнэ.

9.1.1. улсын бүртгэлийн байгууллагын үйл ажиллагааг улсын хэмжээнд удирдан зохион байгуулах.

9.1.2. улсын бүртгэлийн байгууллагын үйл ажиллагаанд дагаж мөрдөх дүрэм, журмыг энэ хууль, бусад хууль тогтоомжид нийцүүлэн баталж, биелэлтийг хангуулах. 

9.1.3. улсын бүртгэлийн байгууллагын үйлчилгээний стандартыг мөрдүүлэх.

9.1.4. орон нутаг дахь бүртгэлийн байгууллагын дарга, бүртгэгчийн томилж, чөлөөлөх.

9.1.5. улсын бүртгэлийн байгууллагын албан хаагчийн үйл ажиллагаанд хяналт тавьж, түүний хууль зөрчсөн шийдвэрийг өөрчлөх, хүчингүй болгох.

9.1.6. улсын бүртгэлийн байгууллагын албан хаагчийг шагнаж урамшуулах, сахилгын шийтгэл ногдуулах.

9.1.7. улсын бүртгэлийн байгууллагыг төлөөлж дотоод, гадаадын байгууллагатай харилцах.

9.1.8. улсын бүртгэлийн байгууллага, албан хаагч, бусад ажиллагсдын аюулгүй байдал, эрх, хууль ёсны ашиг сонирхлыг хамгаалах.

9.1.9. Хууль тогтоомжид заасан бусад эрх, үүрэг гэсэн заалтуудыг нэмье гэж байгаа юм байна. Санал нэгтэй гишүүд гараа өргөе. 

Нэг асуулт за Дэмбэрэл гишүүн асууя.

Д.Дэмбэрэл:-9.1.2 гээд нэг юм байгаа шүү дээ. Энэ дээр бол улсын бүртгэлийн байгууллагын үйл ажиллагаанд дагаж мөрдөж дүрэм, журмыг хууль, бусад хууль тогтоомжид нийцүүлэн баталж гэж. Нэг дүрмийг чинь энэ хүн батлах биш, Засгийн газар баталж өгье гээд тэгсэн шүү дээ. Тэгээд энэ хоёр нь хоорондоо Засгийн газар нь нэг дүрэм батална гэснийг нь дарга нь өөрөө батлах болоод, тэгээд зөрчилдчих юм биш үү? Энийг нь аль тодотгол хийгээд. 

Х.Жекей:-За ажлын хэсгээс хариулъя. Одбаяр гишүүн хариулна. 

Д.Одбаяр:-Засгийн газар маань юу яах юм аа. Улсын бүртгэлийн асуудал эрхэлсэн төрийн захиргааны байгууллага дүрмийг нь батлах юм. Аан төрийн захиргааны байгууллагын дарга, Улсын бүртгэлийн ерөнхий газрын дарга нар бүртгэлтэй, бүртгэлийн асуудалтай холбоотой. Аан энэ дотор бас нэг юм байна шүү. Бүртгэлийн үйл ажиллагаатай холбоотой, бүртгэх бүртгэлийн байгууллагын гэдэг дээр та яаж байгаа юм байна тийм ээ? 

Д.Дэмбэрэл:-/Микрофонгүй ярив/… Гэхдээ тэр хууль дүрмийг энэхүү хууль тогтоомжид нийцүүлнэ гэж байгаа юм. Тэгэхээр тэр нэг 7.7.4-т зааснаас бусад дүрэм журам гэдэг юм уу. За за. 

Д.Одбаяр:-Тийм ээ тэгвэл тэгж оруулж болно л доо. 

Д.Дэмбэрэл:-Бусад дүрэм журмаар гэж. 

Х.Жекей:-Тэрийг тэгж найруулж ойлгоод хураачих уу? Болж байна уу ажлын хэсэг? За ингээд. 

Д.Одбаяр:-Байгууллагын гэдгийг нь авчихаж болох л юм шиг байна тиймээ? Тийм. Улсын бүртгэлийн үйл ажиллагаанд дагаж мөрдөж дүрэм журам. Байгууллага гэдгийг нь авчих уу? Энэ чинь яг ямар журмаар авах билээ? Одоо ингээд шууд авчихаж болох уу? 

Х.Жекей:-Болно шүү дээ. Яг одоо.

Д.Одбаяр:-Томъёолол орж. Засч уншчихаад авчихна тийм ээ? 

Х.Жекей:-9.1.2-ыг Дэмбэрэл гишүүний саяны гарсан саналын дагуу, за бусад юуг саяны уншссанаар нь ингээд дэмжиж байгаа гишүүд гар өргөе. 

Арван нэгээс найм. За энэ санал дэмжигдлээ. 

15. Төслийн 9 дүгээр зүйлийн дугаарыг “10” болгон өөрчилж дор дурьдсанаар өөрчлөн найруулах гэж байна. 

10 дугаар зүйл. Улсын бүртгэлийн үйл ажиллагаанд хяналт тавих
10.1. Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавих чиг үүргийг Улсын бүртгэлийн асуудал эрхэлсэн төрийн захиргааны байгууллагын хяналт шалгалтын асуудал хариуцсан нэгж хэрэгжүүлнэ. 

10.2. Энэ хуулийн 10.1-т заасан нэгж нь хяналтын улсын ахлах байцаагч, хяналтын улсын байцаагчаас бүрдэнэ.

10.3. Улсын бүртгэлийн асуудал эрхэлсэн төрийн захиргааны байгууллагын дарга нь Ерөнхий байцаагч байна. 

10.4. Ерөнхий байцаагчийн эрхийг Засгийн газар, хяналтын улсын ахлах байцаагч болон хяналтын улсын байцаагчийн эрхийг Ерөнхий байцаагч олгоно. 

10.5. Хяналтын улсын ахлах байцаагч болон хяналтын улсын байцаагч нь улсын бүртгэлийн хяналтын дүрэмд заасан бүрэн эрхийг хэрэгжүүлнэ. Улсын бүртгэлийн хяналтын дүрмийг Засгийн газар батална. 

10.6. Улсын бүртгэлийн хууль тогтоомжийн биелэлт, улсын бүртгэлийн үйл ажиллагаанд хяналт тавихдаа улсын бүртгэлийн асуудал эрхэлсэн төрийн захиргааны байгууллагын даргын баталсан журмыг баримтална. 

10.7. Улсын байцаагч нь улсын бүртгэгчийн эрхтэй байна. 

За. 16 гээд ороод ирж байна уу дараа нь? За ингээд 10.7-оор ингээд дуусгавар болж байна энэ санал. За санал нэгтэй гишүүд гар өргөе. 

Хэд вэ? Арван нэгээс арав. 

16. Төслийн 10 дугаар зүйлийн гарчигийг “Улсын бүртгэгч, түүний эрх, үүрэг” гэж өөрчлөх. За 16 дугаар зүйл дээр санал нэгтэй гишүүд гар өргөе. 

Арван нэгээс арав. Дэмжигдэж байна. 

17. Төслийн 10.3 дахь хэсгийг “хуульчийн сонгон шалгаруулалтад тэнцэж, гэрчилгээ авсан” гэснийг “дээд боловсролтой” гэж өөрчлөх. За энийг дэмжиж байгаа гишүүд гараа өргөе. 

Арван нэгээс арав. Дэмжигдэж байна. 

18. Төслийн 10.5.2 дахь заалтыг “энэ хуулийн 5.3, 5.4, 5.5-д заасан улсын бүртгэл хийлгэх тухай хүсэлт, түүнд хавсрагдсан нотлох баримт бичгийг хүлээн авч хянан, улсын бүртгэлд бүртгэх эсэх тухай шийдвэр гаргах” гэж өөрчлөх. Санал нэгтэй гишүүд гараа өргөе. 


За ингээд арван нэгээс арав. Дэмжигдлээ. 

19. Төслийн 10.5 дахь хэсэгт “10.5.14-т шаардлагатай гэж үзвэл үл хөдлөх эд хөрөнгө байгаа газар биечлэн очиж, түүний хэмжээ, байршилтай танилцах” гэсэн заалт нэмэх. Санал нэгтэй гишүүд санал өгье.

За арван нэгээс арван нэг. Дэмжигдлээ. 

20. Төслийн 11 дүгээр зүйлд “11.10 лавлагаа мэдээллийг цахим хэлбэрээр олгож болно” гэсэн хэсэг нэмэх. Санал нэгтэй гишүүд гар өргөе. 

За арван нэгээс арав. Дэмжигдлээ. 

21. Төслийн 12.2 дахь хэсгийг “Улсын бүртгэлийн эх нотлох баримтыг архивт хадгалах журмыг бүртгэлийн асуудал эрхэлсэн төрийн захиргааны байгууллагын дарга батална” гэж өөрчлөх. За санал нэгтэй гишүүд гар өргөе. 

За арван нэгээс арав. Дэмжигдлээ. 

22. Төслөөс 12.4, 12.5 хэсгийг тус тус хасах. Санал нэгтэй гишүүд гараа өргөе.

Арван нэгээс арав. Дэмжигдлээ. 

23. Төслийн 14.5.2 дахь заалтын “хамааралтай” гэсний дараа “лавлагаа” гэж нэмэх. Санал нэгтэй гишүүд гар өргөе. 

Арван нэгээс арав. Дэмжигдлээ.

24. Төслийн 14.8 дахь хэсгийг “Улсын бүртгэлийн асуудал эрхэлсэн төрийн захиргааны байгууллага нь улсын бүртгэлийн тоон мэдээг Үндэсний статистикийн хороо, Төв банк, Татварын асуудал эрхэлсэн төрийн захиргааны байгууллага улирал бүр гаргаж өгнө гэж өөрчлөх. Санал нэгтэй гишүүд гараа өргөе. 

Арван нэгээс ес. Дэмжигдлээ. 

25. Төслийн 16.3 дахь хэсгийн “мэдүүлэг” гэснийг хасах, мөн хэсгийн “нотлох баримт” гэсний дараа “бүрэн гүйцэд” гэж нэмэх. За дэмжиж байгаа гишүүд гар өргөе. 

Арван нэгээс арав. Дэмжигдлээ. 

26. Төслийн 17.1.8 дахь заалтыг “улсын бүртгэлд өмнө нь бүртгэгдсэн эрх хүчинтэй байхад дахин бүртгэж, гэрчилгээ олгох” гэж өөрчлөх. За санал нэгтэй гишүүд санал өгье, гар өргөе.

Арван нэгээс арав. Дэмжигдлээ. 

27. Төслийн 17 дугаар зүйлд дараахь дор дурьдсан агуулга бүхий зүйл нэмэх. Тэр “х” үсэг хаягдсан байна. 

19 дүгээр зүйл. Улсын бүртгэлийн үйлчилгээний хөлс. 

19.1. Хуульд заасан журмын дагуу улсын бүртгэлд бүртгүүлэх, лавлагаа мэдээлэл өгөхөд үйлчилгээний хөлс төлнө. 

19.2. Үйлчилгээний хөлсний хэмжээг Засгийн газар тогтооно гэж нэмье гэсэн дээр дэмжиж байгаа гишүүд гар өргөе. 

Арван нэгээс арав. За ингээд зарчмын зөрүүтэй санал хураагдаж дууслаа. За дээр нь Сайханбилэг гишүүн сая хоёр одоо санал гаргасан. Та нөхөд сонссон. 

За 11.8-д ийм зүйл нэмье гэж байна. Улсын бүртгэлийн мэдээллийн нэгдсэн сангийн мэдээлэл нь Үндэсний дата төвд хадгалагдана. Үндэсний дата төв нь улсын бүртгэлийн мэдээллийн нэгдсэн санг бүрдүүлэх, ашиглах, хадгалах журмыг Засгийн газар батална гэж өөрчлөн найруулах гэж байна. Тэр 11.8-ыг. Сая одоо үндсэндээ ойлголт авсан байх. За санал нэгтэй гишүүд гар өргөе. 

Дэмжиж байгаа. Ажлын хэсэг.

Танхимаас микрофонгүй ярив.

Д.Одбаяр:-Дата төв гэдэг чинь хаана юу байгаа юм бэ?

Д.Дэмбэрэл:-/микрофонгүй ярив/ Тэр дата төв гэдэг чинь одоо нөгөө нэг дата ХХКомпани гээд. 

Д.Одбаяр:-Хуралд оруулсан саналыг дэмжээд чуулган руу оруулчихъя. Тэр хооронд бид нар судалъя. 

Д.Дэмбэрэл:-Тийм, тэгэхдээ ажлын хэсэг сайн судлаад, тэгж ажлын хэсгээрээ дамжиж орохгүй бол наадах чинь сайн ойлгохгүй. 

Х.Жекей:-Тэгвэл ажлын хэсэг рүү шилжүүлэх үү? Дэмжээд. 

Д.Дэмбэрэл:-Дэмжиж, засан найруулж сайхан бололцоотой болгож. 

Х.Жекей:-За саналыг дэмжлээ. Тэгээд засч, найруулж оруулахыг ажлын хэсэгт даалгая. Тиймээ? 

За ингээд арван нэгээс ес. Дэмжигдлээ.

Төслийн 11.3-т Сайханбилэг гишүүний санал, улсын бүртгэлийн нэгдсэн ангилал, код, регистрийг Улсын бүртгэлийн асуудал эрхэлсэн төрийн захиргааны байгууллага, Үндэсний статистикийн хороо, Мэдээлэл, харилцаа, холбоо технологийн асуудал эрхэлсэн төрийн захиргааны байгууллагатай хамтран батална гэсэн тийм заалтыг өөрчлөн найруулж байгаа юм байна. 11.3-ыг. 

За ингээд дэмжиж байгаа гишүүд гар өргөе. 

Д.Дэмбэрэл:-Аан Засгийн газар баталчихав уу? 

Д.Одбаяр:-Аан юу Статистикийн газар. 

Д.Дэмбэрэл:-Хамтраад. 

Х.Жекей:-Бүгдээрээ нийлээд төрийн захиргааны байгууллагатай хамтран батална гэсэн юм байна. За дэмжиж байгаа гишүүд гар өргөе. 

Арван нэгээс арав. За ингээд Сайханбилэг гишүүний санал дэмжигдлээ. 

Санал хурааж дууслаа. Ингээд нэгдсэн хуралдаанд Байнгын хорооны санал, дүгнэлт илтгэх гишүүнийг Одбаяр гишүүн илтгэх үү? Та ажлын хэсгийн ахлагч. Тийм, за тэгье. 

За бас нэг юм мартчихсан байна. Тийм Ерөнхийлөгчийн зарлигаар манай Байнгын хорооны Одбаяр гишүүн байлдааны гавъяаны одонгоор шагнагдсныг бас ингээд одоо баяр хүргэе гишүүд. Амжилт хүсье. 

Р.Гонигдорж:-Байлдааны гавъяаных нь уу?

Х.Жекей:-Цэргийн гавъяаны одон. Тийм. За уучлаарай цэргийн гавъяаны одон тийм. 

За болоогүй ээ дараагийн асуудал. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төсөл эцсийн хэлэлцүүлэг байгаа. 

Гишүүд сууж байгаад, одоо тэвчээртэй жаахан сууж байгаад тэгээд дуусгачихъя. 

За төслийн эцсийн хэлэлцүүлэгт бэлтгэсэн талаархи танилцуулгыг та нөхдөд тараасан байгаа. Гишүүд танилцуулга болон хуулийн төсөлтэй холбогдуулж, асуулт асуух гишүүд байна уу? Тарчихсан байж байгаа.

За ингээд асуулт асуух гишүүд тэр.

Д.Дэмбэрэл:-Одоо энэ саналуудыг чинь эцсийн хэлэлцүүлгээр оруулах гээд байгаа юм уу, үгүй юу? 

Х.Жекей:-Эцсийн хэлэлцүүлгээр ерөөсөө л саяны одоо ганцхан юу байгаа шүү дээ. Эртүүд одоо нэг л юун дээрээ өөрчлөлт оруулъя гээд тэр юуг нь тараачихсан байгаа биздээ? Санал хураалтын заалтыг тараачихсан байгаа. 

Д.Дэмбэрэл:-Аль нь юм бэ тэр чинь? Тэр нь тараагүй юм уу? 

Д.Лүндээжанцан:-Хуульд өөрөөр заагаагүй бол гэдэг чинь санал хураагдаад орчихсон шүү дээ. 

Х.Жекей:-Орчихсон. Одоо нэг гишүүн санал гаргаж нөгөө нэг гуравны хоёроор санал хурааж шийдье гэсэн нэг тийм 19.1.

Б.Баасандорж:-Чуулган дээр яриад байсан 19.1-ийг хууль санаачлагч хүний эрх, эрх чөлөөтэй холбоотой нийгмийн нэн чухал харилцааг зохицуулахаар санаачилсан хуулийн төслийг ард нийтээр хэлэлцүүлэх тухай саналаа УИХ-д оруулна гээд. Энэ нь жаахан хэтэрхий Буд гишүүн чуулган дээр санал гаргасан юм л даа. Хэтэрхий явцуураад байна, хуучин заалт нь зүгээр юм биш үү? Энэ нийгмийн нэн чухал харилцааг зохицуулахаар санаачилсан хуулийн төслийг ард нийтээр хэлэлцүүлэх тухай саналыг Их Хуралд оруулна гэж хуучнаар байх нь зөв юм биш үү гэсэн саналыг гаргаж байсан юм. 

Хэрвээ Буд гишүүний саналаар санал хураах юм бол энийг хасъя гэдгээр санал хураах төсөл байсан. Тийм гуравны хоёр.

Х.Жекей:-Ямар гишүүн гэнээ?

Б.Баасандорж:-Буд гишүүн. 

Х.Жекей:-Тийм Буд гишүүний санал байсан юм.

За энэ дээр нэг нь санал гаргасан болох ёстой билүү тиймээ?

Д.Дэмбэрэл:-Хэн санал гаргаж.

Х.Жекей:-За яахав би гаргаж байгаа болж ингээд төслөөсөө хасъя гэсэн дагуу 19.1-ийг. Нийтлэг хэлбэрээрээ байя гээд. 

За энэ дээр өөр санал байхгүй бол санал хураая. 

За ингээд дэмжиж байгаа гишүүд, 19.1-ийг хасахаар дэмжиж байгаа гишүүд гар өргөнө үү. 

Д.Дэмбэрэл:-Гуравны хоёроор оо. 

Х.Жекей:-Тийм гуравны хоёроор байх ёстой. 

Арван хоёроос арван нэг. Ингээд дэмжигдэж байна. 

За нэгдсэн хуралдаанд Байнгын хорооны санал, дүгнэлт илтгэх гишүүн хэн байна? 

Р.Гончигдорж: /микрофонгүй ярив./

Х.Жекей:-Орчихсон байгаа шүү дээ хуульд өөрөөр заагаагүй бол. Нэг үг орчихсон тэрэн дээрээ. За ингээд санал, дүгнэлтийг ер нь. Санал, дүгнэлт уншаагүй гишүүн Тэрбишдагва гишүүн байгаа юм байна даа, манайд ер нь санал, дүгнэлт уншаагүй. Тэрбишдагва гишүүнээр уншуулчихъя. Тэрбишдагва гишүүн байхгүй байдаг, хэлээрэй тиймээ? Тэрбишдагва гишүүнээр яаалгая.

Р.Гончигдорж:-Байнгын хороон даргаа нэг асуудал бий. Энэ Үндсэн хуулийн цэц УИХ-аас дунд суудлын хуралдааны талаар нэг дүгнэлт гаргаагүй байхад эцсийн шийдвэр гаргах хуралдаанаа зохион байгуулж, тэгээд бид эцсийн шийдвэр гаргачихлаа, одоо хууль хүчингүй гэсэн тийм зүйлийг гаргаж тавьж байгаа л даа. Тэгээд энэ бол хууль бус Үндсэн хуулийн бус, Үндсэн хууль зөрчиж Үндсэн хуулийн цэц гаргасан шийдвэр учраас бид бол Хууль зүйн байнгын хороо энэ дээр тодорхой дүгнэлт, байр суурь гаргах ёстой байх аа гэж бодож байгаа юм. Ингээд Үндсэн хуулийн цэц УИХ-ыг 15 хоногийн дотроо багтаж асуудлыг хэлэлцсэнгүй гэдгээр шалтаглаж, өөрөө шууд эцсийн хуралдаанаа зарлаж, их суудлын хуралдаанаа зарлаж ингэж хуралдаж болохгүй шүү дээ. Үндсэн хуулийн 63 дугаар зүйлийн 66.3-ыг шууд үгүйсгээд зөрчиж байгаа ийм үйлдэл болж байгаа. Хууль зүйн байнгын хороо энэ дээр яах ёстой вэ? Энэ асуудлыг бас Хууль зүйн байнгын хорооны анхааралд оруулах нь зүйтэй бөгөөд Үндсэн хуулийн цэцийн Үндсэн хуулийн бус шийдвэрийг, Үндсэн хууль зөрчсөн шийдвэрийг цаашид хэрхэх тухай асуудал нь яаж тавигдах вэ гээд? Ингээд Үндсэн хуулийн хэмжээнд өнөөдөр хамгийн том маргаан үүслээ гэж би хувьдаа ойлгож байгаа. Манай Байнгын хорооны хуралд оролцсон төлөөлөгч нар ч тэгж ойлгож байгаа. Шаардлагатай бол Одбаяр гишүүн бид хоёр бас мэдээлэл өгч болно. 

Х.Жекей:-Тийм, энэ асуудлаар Гүндалай гишүүн бас Байнгын хороонд бичиг ирүүлсэн байна лээ. 

Р.Гончигдорж:-Бид нар Гүндалай гишүүний бичгийг бас тэр зүйлийг энд ерөөсөө хольж хутгамааргүй байгаа юм. Тэр зүйлийг хольж хутгахаар зэрэг өөр өнгө будаг оруулж ирэх гэж оролдоод байгаа байхгүй юу. Аан тэрнийг бол тэр Цэц нь ямар асуудал шийдэж байсан ч падлий байхгүй. Аан ганцхан тэр Цэц дунд суудлын хуралдааных нь дүгнэлтийг УИХ хэлэлцээгүй байхад, тэр тусмаа зөвшөөрөхгүй гэсэн шийдвэр өгөөгүй байхад. Зөвшөөрнө гэсэн шийдвэр өгсөн байвал яах юм бэ? Тэгвэл эцсийн хуралдаан бас болохгүй шүү дээ. Яагаад заавал зөвшөөрөхгүй гэж Их Хурлаас гарч ирнэ гэж бодоод, эцсийн хуралдаанаа зарласан юм шиг болж байгаа юм? Олон асуудлууд байгаа. Энийг бол тэр цаана нь Үндсэн хуулийн маргаан үүсгэсэн асуудал нь ямар асуудал вэ гэдгээс огт хамаа байхгүй. 

Х.Жекей:-Хуулиараа бол бас юу байгаа л даа. Цэцийн одоо тэр дүгнэлтийг хоёр хуулиараа байгаа юм байна лээ. Нэг нь 7 хоногт, нэг нь 15 хоногт УИХ хэлэлцэж, шийдвэр гаргана гэсэн бас нэг заалт байгаа юм байна лээ л дээ. Тэгэхээр. 

Р.Гончигдорж:-Хэлэлцэж шийдвэр гаргахгүй бол гэдэг харилцааг угаасаа Үндсэн хуулиар зохицуулаагүй харилцаа шүү дээ. Аан тийм тохиолдолд бол Үндсэн хуулийн зохицуулсан шууд заалттайгаа эсрэг явах нь бол явж болохгүй л байхгүй юу. Тэгэх юм бол одоо сая ямар практик үүсэх вэ гэхээр 15, 16 дахь хоног боллоо, өө бид шууд хэлэлцэнэ.

Х.Жекей:-Гончигдорж гишүүнээ өнөөдрийн хэлэлцэх асуудал дотор иймэрхүү асуудал алга. 

Р.Гончигдорж:-Ер нь анхааралдаа Байнгын хороо авах санал тавьж байгаа юм. 

Х.Жекей:-Бид анхааралдаа авъя. Судалж үзье. 

Р.Гончигдорж:-Энийг шууд судлах төдийгүй энэ Үндсэн хуулийн хамгийн том, ер нь Үндсэн хууль батлагдснаас хойших хамгийн ноцтой гарч байгаа зүйлийг энэ л гэж бодож байгаа би. 

Х.Жекей:-За сонслоо. 

За ингээд Хууль зүйн байнгын хорооны энэ өдрийн хуралдаанд хэлэлцэх асуудал дууссан тул Байнгын хорооны хуралдааны ажиллагааг хаасныг мэдэгдье. 

Гишүүдэд баярлалаа.  

Хуралдаан 11 цаг 00 минутад өндөрлөв. 

Соронзон хальснаас хянаж буулгасан: 

Хуралдааны тэмдэглэл хөтлөгч 



            Д.ЦЭНДСҮРЭН 

